
სამუშაოს მაძიებელთა პროფესიული მომზადების, პროფესიული გადამზადებისა  და კვალიფიკაციის ამაღლების სახელმწიფო პროგრამის მიზანია შრომის ბაზრის მოთხოვნად პროფესიებში სამუშაოს მაძიებელთა პროფესიული მომზადება, პროფესიული გადამზადება და/ან სამუშაო ადგილებზე შემდგომი სტაჟირებითა და საკვანძო კომპეტენციების განვითარებით მათი კონკურენტუნარიანობის ამაღლება და ამ გზით სამუშაოს მაძიებელთა დასაქმების ხელშეწყობა. 
პროგრამის პირველი მუხლის მე-2 პუნქტის შესაბამისად, პროგრამის ერთ-ერთი ამოცანაა სამუშაოს მაძიებელთან ინდივიდუალური პროფესიული კონსულტაციების შედეგად,  მისთვის საკვანძო კომპეტენციების გამოვლენა, გამოვლენილ საკვანძო კომპეტენციებზე ჩარჩო დოკუმენტის შემუშავება და  დამტკიცება. 
პროგრამის პირველი მუხლის მე-2 პუნქტის “გ.ა.” ქვეპუნქტის საფუძველზე, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ მომზადდა ჩარჩო დოკუმენტი, რომლის მიზანია განსაზღვროს ის ძირითადი კომპტენციები, რაც მნიშვნელოვან როლს ასრულებს  და უწყობს ხელს დასაქმებას. საკვანძო კომპეტენცია წარმოადგენს ცოდნის, უნარ-ჩვევების და დამოკიდებულებებისაგან შემდგარ ერთობლიობას, პიროვნული მიღწევებისა და განვითარებისთვის, სოციალური ჩართულობისა და დასაქმებისთვის. ეს ის უნარებია, რაც პირის პიროვნული და პერსონალური მიღწევებისთვის, ჯანსაღი და მდგრადი ცხოვრების სტილისთვის, სოციალური ინკლუზიისა და რაც მთავარია, დასაქმებისთვის არის აუცილებელი და საჭირო. 
დოკუმენტი ეფუძნება ევროკავშირის საბჭოს 2018 წლის 22 მაისის რეკომენდაციას “მთელი სიცოცხლის მაძილზე სწავლის საკვანძო კომპეტენციების შესახებ” (2018/C 189/01) ევროპის საბჭოს რეკომენდაციების თანახმად,  “ადამიანებს  სჭირდებათ შესაბამისი უნარები და კომპეტენციები, რათა შეინარჩუნონ ცხოვრების თანამედროვე სტანდარტი, ხელი შეუწყონ დასაქმების უფრო მაღალ მაჩვენებელს და მხარი დაუჭირონ სოციალურ ინტეგრაციას ხვალინდელი საზოგადოებისა და სამუშაოს გათვალისწინებით. პიროვნული მოთხოვნების დაკმაყოფილების, ჯანმრთელობის, დასაქმებისა და სოციალური  ჩართულობისთვის საჭირო უნარებისა და კომპეტენციების შესაძენად ევროპის მაცხოვრებლების მხარდაჭერა ხელს  უწყობს ევროპის მდგრადობის გაძლიერებას სწრაფი და ღრმა ცვლილებების პერიოდში.”[footnoteRef:1] [1:  ევროკავშირის საბჭოს რეკომენდაცია“მთელი სიცოცხლის მაძილზე სწავლის საკვანძო კომპეტენციების შესახებ” (2018/C 189/01), 22 მაისი, 2018; გვ. 2.a] 


ჩარჩო დოკუმენტის თანახმად, ყველა საკვანძო კომპეტენციას თანაბარი მნიშვნელობა ენიჭება და თითოეული საზოგადოებაში წარმატებული ცხოვრების ხელშეწყობს უზრუნველყოფს. კომპეტენციების გამოყენება შესაძლებელია სხვადასხვა გარემოში და სხვადასხვა კომბინაციით[footnoteRef:2].  [2:  ევროკავშირის საბჭოს რეკომენდაცია“მთელი სიცოცხლის მაძილზე სწავლის საკვანძო კომპეტენციების შესახებ” (2018/C 189/01), 22 მაისი, 2018; გვ. 11] 

ევროპის საბჭოს ჩარჩო დოკუმენტი სარეკომენდაციო ხასიათისაა. შესაბამისად, წინამდებარე დოკუმენტის შემუშავებულია პრიოტეტებზე დაყრდნობით. 
მიზანი
საკვანძო კომპეტენციებში სამუშაოს მაძიებელთა მომზადების მიზანია მათი  უზრუნველყოფა  შესაბამისი  უნარ-ჩვევებით
სამიზნე ჯგუფი
შრომის ბაზრის მართვის საინფორმაციო სისტემაში რეგისტრირებული სამუშაოს მაძიებლები, რომელთა იდენტიფიცირებაც ინდივიდუალური პროფილირების დროს მოხდება. 
სასწავლო მოდულის მოქმედების სფერო და ხანგრძლივობა
სწავლება იქნება მოკლევადიანი, არჩევითი და ფოკუსირებული მხოლოდ ძირითად კომპეტენციებზე. საკვანძო კომპეტენციების სასწავლო მოდულები იმგვარად უნდა იყოს შემუშავებული, რომ არ გასცდეს კანონმდებლობით დადგენილ პროფესიული მომზადებისა და პროფესიული გადამზადების ვადებს. საკვანძო კომპეტენციების სასწავლო მოდულები იქნება სავალდებულო ან არჩევითი. ყველა სამუშაო მაძიებლისთვის სავალდებულოა პერსონალური და სოციალური კომპეტენცია, ხოლო არჩევითია - ციფრული კომპეტენცია, სამეწარმეო კომპეტენცია  და მულტილინგვურობის კომპეტენცია. 
კომპეტენციების აღწერილობა

პერსონალური და სოციალური კომპეტენცია  (სავალდებულოა ყველა სამუშაოს მაძიებლისთვის)
პერსონალური, სოციალური და სწავლის კომპეტენცია არის საკუთარ მოქმედებაზე რეფლექსიის, დროისა და ინფორმაციის მართვის, სხვებთან კონსტრუქციულად მუშაობის, მდგრადობის შენარჩუნების, საკუთარი სწავლისა და კარიერის მართვის შესაძლებლობა. ის მოიცავს გაურკვევლობისა და სირთულეების გამკლავების შესაძლებლობას, სწავლის სწავლას (ისწავლო, თუ როგორ უნდა ისწავლო), საკუთარი ფიზიკური და ემოციური სიჯანსაღის ხელშეწყობას, ფიზიკური და ემოციური ჯანმრთელობის შენარჩუნებას, ჯანსაღი და მომავალზე ორიენტირებული ცხოვრების წესით ცხოვრების შესაძლებლობას, თანაგრძნობასა და კონფლიქტების მართვას ინკლუზიურ და მხარდამჭერ კონტექსტში.
უფრო კონკრეტულად, ესენია:
· როგორც ერთობლივად, ასევე ავტონომიურად სწავლა და მუშაობა, ასევე საკუთარი სწავლის ორგანიზება და განხორციელება, მის შეფასება და გაზიარება;
· საჭიროების შემთხვევაში, დახმარების მოძიება და საკუთარი კარიერისა და სოციალური ინტერაქციების ეფექტურად მართვა;
· სტაბილურობა და გაურკვევლობებისა და სტრესებისადმი გამკლავების შესაძლებლობა;
· სხვადასხვა გარემოში კონსტრუქციული კომუნიკაცია;
· გუნდთან თანამშრომლობა და მოლაპარაკების წარმართვა;
· ტოლერანტობა, განსხვავებული შეხედულებების გამოხატვა და გაგება, ისევე როგორც ნდობის ჩამოყალიბება და თანაგრძნობის შესაძლებლობა;
· უზენაესობის, ადამიანის უფლებებისა და თავისუფლებების აღიარებასა და დაცვა;	Comment by Microsoft Office User: მოქალაქეობივი კომპეტენციიდან ნაწილი 
· დემოკრატიის საფუძვლების და ადამიანის ძირითადი უფლებების და თავისუფლებების ცოდნა
· 
ზემოაღნიშნული უნარების განვითარება უნდა მოიცავდეს:
· [bookmark: _GoBack]ძირითად ვერბალურ და წერით სოციალურ უნარებს;
· რეზიუმესა და სამოტავიციო წერილის შექმნას;
· ინტერპერსონალურ ურთიერთობების/კომუნიკაციის, მოსმენისა და პრეზენტაციის უნარებს


ციფრული კომპეტენცია (არჩევითი)
ციფრული კომპეტენცია გულისხმობს ციფრული ტექნოლოგიების გამოყენებას სწავლისათვის, შრომით საქმიანობასა და საზოგადოებაში მონაწილეობისათვის, მოიცავს ინფორმაციისა და მონაცემების ცოდნას, ციფრული კონტენტის შექმნას (მათ შორის პროგრამირებას), უსაფრთხოებას, ინტელექტუალურ საკუთრებასთან დაკავშირებულ კითხვებს, პრობლემის გადაჭრასა და კრიტიკულ აზროვნებას.
უფრო კონკრეტულად, ესენია: 
· ზოგადი პრინციპების, მექანიზმებისა და ლოგიკის გაგება; 
· სხვადასხვა მოწყობილობის, კომპიუტერული პროგრამისა და ქსელის საბაზო ფუნქციების ცოდნა და გამოყენება;
· 
· ციფრული საშუალებებით ხელმისაწვდომი ინფორმაციისა და მონაცემების ნამდვილობის, სანდოობისასა და გავლენისადმი კრიტიკული მიდგომა და ციფრული ტექნოლოგიების გამოყენებასთან დაკავშირებული სამართლებრივი და ეთიკური პრინციპების ცოდნა. 

ზემოაღნიშნული უნარების განვითარება უნდა მოიცავდეს:
· ციფრული კონტენტის გამოყენების, წვდომის, გაფილტვრის, შეფასების, შექმნის, პროგრამირებისა და გაზიარების შესაძლებლობას;
· ინფორმაციის, კონტენტის, მონაცემისა და ციფრული იდენტობის მართვას და დაცვას;
· კომპიუტერული პროგრამების, მოწყობილობების, ხელოვნური ინტელექტის ან რობოტების ამოცნობას და ეფექტურად გამოყენებას;
· Microsoft Office-ის გამოყენებას;
· ელექტრონული ფოსტის, Google Drive, ვორქნეთის და სხვ. გამოყენება.
[bookmark: page16]სამეწარმეო კომპეტენცია (არჩევითი)
სამეწარმეო კომპეტენცია გულისხმობს შესაძლებლობებისა და იდეების გამოყენების და სხვებისთვის მათი ფასეულობებად გარდაქმნის შესაძლებლობას. ის ეფუძნება კრეატიულობას, კრიტიკულ აზროვნებასა და პრობლემის გადაჭრას, ინიციატივის აღებასა და შეუპოვრობას, ასევე კულტურული, სოციალური ან ფინანსური ღირებულების მქონე პროექტების დაგეგმვისა და მართვისათვის ერთობლივად მუშაობის შესაძლებლობას.
ესენია:
· არა მარტო ინდივიდუალურად, არამედ გუნდში კოლაბორაციულად მუშაობა, რესურსების მობილიზება (ადამიანები და საგნები) და მდგრადი საქმიანობა;
· ფინანსური გადაწყვეტილებების მიღება;
· ეფექტური კომუნიკაცია და მოლაპარაკებები, ასევე გაურკვევლობების, ბუნდოვანებისა და რისკებისადმი გამკლავება;  
· სხვების მოტივირების სურვილი და მათი იდეების დაფასება, თანაგრძნობა და ადამიანებსა და სამყაროზე ზრუნვა;
· ყველა პროცესისადმი ეთიკურად მიდგომის პასუხისმგებლობა
[bookmark: page20]სამეწარმეო კომპეტენცია ხელს უწყობს სხვადასხვა სამეწარმეო  მახასიათებლის განვითარებას, მათ შორის:
· შესაძლებლობების ძიებას;
· მუშაობის ვალდებულებას;
· რისკის აღებას;
· მიზნების დასახვას;
· ინფორმაციის ძიებას;
· სისტემატურ დაგეგმვას და მონიტორინგს;
· თავდაჯერებულობას

მულტილინგვურობის კომპეტენცია (არჩევითი)
ეს კომპტენცია განსაზღვრავს კომუნიკაციისათვის სხვადასხვა ენის სათანადოდ და ეფექტურად გამოყენების შესაძლებლობას. ის არსებითად იზიარებს წიგნიერებისათვის საჭირო უნარებს: ის ეფუძნება კონცეფციების, შეხედულებების, გრძნობების,ფაქტებისა და მოსაზრებების გაგების, გამოხატვისა და ინტერპრეტაციის შესაძლებლობას ზეპირი და წერილობითი ფორმით (მოსმენა, საუბარი, კითხვა და წერა), საზოგადოებრივი და კულტურული კონტექსტის სათანადო დიაპაზონში, პირის სურვილებისა და საჭიროებების გათალისწინებით. ენის კომპეტენცია ახდენს ისტორიული განზომილებისა და ინტერკულტურული კომპეტენციების ინტეგრირებას. ის ეყრდნობა შესაძლებლობას, შეასრულოს შუამავლის როლი სხვადასხვა ენასა და მედიებს შორის, როგორც ეს აღნიშულია ენების საერთო ევროპულ ჩარჩოში. საჭიროების შემთხვევაში, ის შეიძლება მოიცავდეს მშობლიური ენის შენარჩუნებისა და შემდგომი განვითარების კომპეტენციებს, ისევე როგორც ქვეყნის ოფიციალური ენ(ებ)ის შესწავლას. 

უფრო კონკრეტულად, ესენია:
· ლექსიკის, სხვადასხვა ენის ფუნქციონალური გრამატიკისა და ვერბალური ინტერაქციის ძირითადი სახეებისა და ენების რეგისტრების ცოდნა;
· ზეპირი შეტყობინების გაგება, საუბრის ინიცირებას, გაგრძელება და დასრულება;
· ტექსტის წაკითხვა, გაგება და მომზადება სხვადასხვა ენაზე განსხვავებული დონის შესაძლებლობებით;
· ენების ფორმალური, არაფორმალური და თვითგანათლების გზით შესწავლა მთელი სიცოცხლის მანძილზე.





